
   Эсĕ шуçăм пулсан, эпĕ шăпчăк пулам.

Ирсерен çутă пурнăç садне вăратам.

Чĕререн шăранса тухакан юррăмпа

Çĕршыва чыслакан çынсене кăмăллам.



Эс хĕвелĕ пулсан, эп чечекĕ пулам,

Сан çине куç хывса, ăшшупа киленем.

Çынсене, пĕр-пĕрин чĕрине иленсе,

Сивĕнми юратма-хакламашкăн чĕнем.



Эсĕ çиçĕм пулсан, эп чĕкеçĕ пулам,

Ярăнса, çумăр витĕр мала çул хывам.

Пурнăçа юратса, çил касса, çул хывса,

Çĕнĕ куншăн çунса-ĕçлесе савăнам.

  